
Հավելված

ՀՀ  մշակույթի նախարարի
2018 թ.          -ի N      Ա  հրամանի
Ծ Ր Ա Գ Ի Ր
«Գորիսը՝ 2018 թվականի ԱՊՀ մշակութային մայրաքաղաք» միջպետական ծրագրի բացման 
հանդիսավոր արարողության և պաշտոնական պատվիրակությունների ընդունելության 
(2018 թվականի հուլիսի 7-8-ը) 
1. Կազմակերպության անվանումը
«Գաբրիել Սունդուկյանի անվան ազգային ակադեմիական թատրոն» ՊՈԱԿ 
2. Կազմակերպության գտնվելու վայրը
Երևան, Գրիգոր Լուսավորիչ 6
3. Ծրագիր
3.1 Բովանդակություն

2018  թ. հուլիսի 7-8-ը տեղի է ունենալու «Գորիսը` 2018 թ. ԱՊՀ մշակու​թային մայրա​քաղաք» միջպետական ծրագ​րի հանդիսավոր բացման արա​րողությունը։ Բացման ծրագ​րի շրջանակում կկազմակերպվեն «Զանգեր» հուշար​ձանի, սրճա​րան-գրադարանի, Ս. Խանզադյանի թանգարանի նոր ցուցադրության բա​ցու​մը, կկայա​նան տիտղոսի հանդիսավոր փոխանցումը և մամուլի ասուլիսը,  ԱՊՀ գրողների հանդիպումը, «Գորիսը` 2018 թ. ԱՊՀ մշակութային մայրա​քաղաք» նամականիշի մա​րումը, Երևանի ջազ և ԱՊՀ սիմֆոնիկ նվագա​խմբերի համերգ​ները (համերգի ընթանքում տեղի կունենա Ռ. Ամիրխանյանի հեղինակած «Գորի​սը` 2018 թ. ԱՊՀ մշակութային մայրա​քաղաք» ծրագրի հիմնի պրեմիերան երգչա​խմբի մասնակցությումբ), կանցկաց​վեն «Թթի», «Գորիսի օր» և ԱՊՀ երկրների DJ փառատոները, ART EXPO ժամանակակից արվես​տի, արհեստա​գործության և ձեռար​​վեստի ցուցա​դրություն-տոնավա​ճառը, որի ընթացքում տեղի կունենան ԱՊՀ ազգային պարերի բացօթյա ֆլեշմոբ և «Հին Գորիս» ալբոմի շնարհանդեսը: 
Ծրագրին մասնակցելու նպատակով Հայաստան կժամանեն ԱՊՀ երկրների (Ռուսաստաի, Բելառուսի, Մոլդովայի, Ղազախստանի, Ղրղզստանի, Թուրքմենստանի, Ուզբեկստանի և Տաջիկստանի) բարձրաստիճան պաշտոնյաներ և ստեղծագործական պատվիրակություններ (110 մարդ), ինչպես նաև ծրագրի իրականացման նպատա​կով Գորիս կմեկնեն մշակույթի նախարարության աշխատակիցներ:
3.2    Նպատակ
«Մշակութային մայրաքաղաք» ծրագիրը միտված է մարզերում մշակութային կյանքի ակտիվացմանը, հայ մշակույթի հանրահռչակմանը և ԱՊՀ երկրների մշակույթը հայ հանդիսատեսին ներկայացմանը: Ծրագիրը նպատակ ունի նպաստել ԱՊՀ երկրներում ապակենտրոնացման քաղաքականությանը,  մասնակից երկրների միջմշակութային կապերի խորացմանը և ծառայում է ընտրված քաղաքների մշակութային, սոցիալական և տնտեսական ենթակառուցվածքների զարգացմանը:
3.3     Անցկացման վայր

    ք. Գորիս
3.4     Անցկացման ժամկետ 
7-8-ը հուլիսի 2018 թ.
3.5     Ակնկալվող արդյունքներ

ԱՊՀ անդամ երկրների մշակութային կապերի զարգացում, նոր պայմանավորվա​ծու​թյունների ձեռքբերում, նախագծերի իրականացում, նոր մշակութային կենտրոնների ստեղծում։ 
